
Annotatsiya 

Kirish. O’zbekistonda mustaqillikning dastlabki yillaridan boshlab, jismoniy va yuridik shaxslarni 

ijtimoiy-iqtisodiy qo‘llab-quvvatlash tizimida subsidiyalar va imtiyozlar berish amaliyotidan keng 

foydalanish yo‘lga qo‘ildi. Ma’lumki, subsidiya (lotincha: subsidium — yordam, nafaqa, qoʻllab-

quvvatlash) — davlat byudjeti, mahalliy byudjetlar mablagʻlari yoki maxsus fondlardan jismoniy va 

yuridik shaxslarga, mahalliy organlarga, boshqa davlatlarga beriladigan pul mablagʻi yoki natural 

shaklidagi yordam1. 

Xususan, subsidiyalar davlat tomonidan ishlab chiqarish va iste'molni rag'batlantirish uchun 

mahsulot va xizmatlarning narxlarini past darajada ushlab turish, shuningdek, ishlab chiqarish va 

iste'molni rag'batlantirish maqsadida muayyan tarmoqlarga berilsa, imtiyozlar ham biror bir sohani 

rivojlantrish maqsadida soliqlardan yengillik, qulaylashtirilgan kreditlash yo‘nalishlarda beriladi. Ammo, 

davlat boshqaruvida subsidiya va imtiyozlarni belgilangan me’yorlardan ko‘proq ajratilishi iqtisodiy 

munosabatlarda samarali hisoblanmasligi iqtisodchi olimlar tomonidan ta’kidlangan. 

Xususan, bu borada Prezident Shavkat Mirziyoyev imtiyozlar samaradorligi tahlili bo‘yicha 

yig‘ilishda soliq va bojxona imtiyozlarini xatlovdan o‘tkazish, samarasizlarini bekor qilishni alohida 

takidlab o‘tdan: “Lekin joylarda imtiyozlardan samarasiz yoki maqsadsiz foydalanish holatlari ham 

uchrab turibdi. Masalan, davlat budjetidan 127 turdagi subsidiyalar joriy etilgan bo‘lsa-da, amalda 

ularning 15 tasidan foydalanilmayapti”,— deyiladi xabarda.2 

Tahlil va natijalar.  Kichik biznesni va tadbirkorlikni rivojlantrish, yangi tovarlarni bozorga 

 
1 

https://uz.wikipedia.org/wiki/Subsidiya 
2 

https://www.gazeta.uz/ 
 

https://gospodarkainnowacje.pl 

https://uz.wikipedia.org/wiki/Lotin_tili
https://uz.wikipedia.org/wiki/Subsidiya
https://www.gazeta.uz/

kirtish, chekka hududlarni rivojlantrish va shu tariqa aholi daromadlarni oshirish hamda bo’sh ish 

o’rnlarni ko’paytirishga qaratilgan ko’plab imtiyozlar joriy qilindi. 2021-yilda ularning jami hajmi 51 

trillion so‘mni tashkil qilgan. Natijada o‘tgan yili 170 mingta yangi tadbirkorlik sub’ekti ochilgan, 500 

mingdan ziyod ish o‘rni yaratilgan. 

Tahlillar ko‘rsatadiki, subsidiyalarni taqsimlashda ham o‘ziga xos muammolar kuzatiladi. 

Masalan, ijtimoiy himoyaga muhtoj aholi qatlami uchun bir oyga 200 kw elektr energiyasiga to‘lanadigan 

subsidiyali narx barcha aholi qatlami tomonidan bir necha oydan foydalanilayotganligi subsidiyalarni 

taqsimlashdagi muammoni ifodalaydi. Ochiqlangan axborotlarga ko‘ra,  O’zbekistonda elektr 

energiyasiga subsidiya 2017-yil holatiga ko’ra 5,6 mlrd. AQSh dollar ajratilgan bo‘lsa, 2020-yilda bu 

raqam biroz tushgan va 3,8 mlrd. AQSh dollarni tashkil qilgan. Bu ramaqlar juda ham baland bu borada 

dunyoda eng ko’p elektr energiyasiga subsidiya ajratish bo‘yicha top 10 talik davlatlar qatoridamiz. 

Tadqiqotlarimiz ko‘rsatadiki, nafaqat elektr energiyasiga hattoki, atrof-muhitga etkaziladigan 

zararlar bo‘yicha ham subsidiyalash amaliyotining qamrovi kengligini kuzatish mumkin. Ushbu holatni 

“Atrof-muhitga zarar etkazuvchi subsidiyalar” deb ham atash mumkin. Chunki, bunday subsidiyalar 

ishlab chiqarishni, transport tizimini yoki iste’molni qo'llab-quvvatlovchi va atrof-muhitga zarar 

etkazadigan subsidiyalarni nazarda tutadi. Bunda davlat tog’ridan-to‘g‘ri atrof muhitga zarar yetkazishni 

o’ylamaydi. Lekin ularning oqibatlaridan ko‘ra iqtisodiy samara olish asosiy vazifa sifatida qaraladi va 

undan tabiiy muhit zarar ko‘rishi mumkin. Qazib olish sanoatiga subsidiyalar berishning ekologik 

oqibatlari baliq ovlash yoki daraxt kesish kabi subsidiyalanadigan faoliyat bilan chambarchas bog'liq. 

Masalan chorvachilikga qilingan subsidiyalarning tabiatga yetkazadigan alternativ xarajatlari anchagina 

yuqori. Subsidiyalar haqida gap ketganda ularni tarmoqlarga bo‘lib tahlil qilish uni yanada anglashga 

yordam beradi. 

Nazariy manbalar tahlilidan ko‘rinadiki, natural subsidiya tushunchasi ham mavjud. Ma’lumki, 

"Natural" deganda odatda tabiy resuslar ya’ni pul ko’rnishda bo‘lmagan mablag’lar tushuniladi. 

Hukumatlar tomonidan taqdim etiladigan odatiy natura imtiyozlari subsidiyalangan uy-joylar, maxsus 

infratuzilma (masalan, bitta kon yoki zavodga xizmat ko'rsatadigan yo'l), ushbu infratuzilmani saqlash 

uchun zarur bo'lgan xizmatlar va eksportchilarga yordam berish uchun turli xizmatlardir. Agar ular 

hukumat tomonidan xarajatlar (yoki o'z ichiga olgan daromadlar) bilan bog‘liq bo‘lsa va ular oluvchiga 

ma'lum foyda keltirsa, ular subsidiya deb hisoblanishi mumkin. Biroq, davlat tomonidan umumiy 

infratuzilma bilan ta’minlash, masalan, avtomobil yo‘llari va portlar natural subsidiylarga kiritilmaydi. 

Natural subsidiyaning muhim variantlaridan biri bu davlatga tegishli yoki nazorat qilinadigan tabiiy 

resurslardan imtiyozli foydalanishdir. Misol uchun chorvachilikni rivojlantrish maqsadida chorva 

mollariga imytiyozli (bozor narxidan past yoki tekin) yaylovlar ajratish. Bu yerda chorvachilikda ham 

qaysidir darajada tashqi ta’siri mavjud yani tabiatga salbiy ta’siri bo‘lishi mumkin. Tabiiy resurslardan 

imtiyozli foydalanishdagi imtiyozlar subsidiya sohasidagi eng munozarali yo ‘nalishlardan biri 

hisoblanadi. 

Soliq tizmi rivojlangan mamalakatlarda soliq yukini kamaytirish orqali soliq imtiyozlarni xo‘jalik 

yurutuvchi subyektlarga berish tabiiy holdir. Soliq imtiyozlarni berganda ham davlat byudjetining 

ma’lum qismi ishlatilgandek ta’sir qiladi. Soliq imtiyozi tufayli imkonyat bahosi (Imkoniyat bahosi deb, 

bir narsa qilish imkoni bo’la turib, boshqa narsani tanlagani sababli qo‘yib yuborilgan fursat qiymatiga 

aytiladi) riski bo‘ladi. 

Xulosa. Imtiyoz va subsidiyalar bozor muozanatiga davlat aralashuvi, bunda davlat rag‘batlarni 

to‘g‘ri aniqlagandagina bu imtiyozlar o’z samarasini berishi mumkin.  Shu jihatdan davlat tashqi ta’sirlar 

bor joyda o‘z imtiyozlarni qo‘llashi mumkin. Tashqi ta’sirlar ham ijobiy va salbiy bo‘lnishi mumkin, 

ekalogiyaga toza havoga zaharli gaz chiqaradigan va chiqindilari ham ko‘p chiqadigan sohalar salbiy deb 

oladigan bo‘sak ularga qarshi imtiyozlar qo‘llashimiz mumkin, masalan, soliq stavkasini yuqoriroq qilish 

orqali choralar ko‘rish mumkin. Ijobiy tashqi ta’sirlarga jamyatga foydasi tegadigan yani buxgalterlik 

foydasi nolga teng bo‘lsa ham qandaydir jamyatga foyda keltiradigan yo‘nalshga ega bo‘lsa misol uchun 

ta’lim yo‘nalishida nimadir ochgan bo‘lsa unga ijobiy imtiyozlar qo‘llashimiz mumkin. 

Shuningdek so‘ngi yillarda milliy iqtisodiyotimizda kambag‘allikni qisqartirish, chekka 

hududlarni rivojlantrish masalasida ham subsidiya va imtiyozlardan keng foydalanilmoqda. 

Kambag‘allikni qisqartirishni yagona yo’li iqtisodiy taraqiyotni ta’minlab berish. Biz qaysidir sohani 

rivojlantrish dasturlari yoki ijtimoiy ko‘maklar orqali bunga yondashsak biz o’zimizdi yaxshiroq xis 

qilarmiz lekin bu maqsadning ildiziga olib bormaydi. Shuning uchun bularni samarasiz deb baholagan 

bo’lardim. Barcha resurslarmizni, xohishlarimizni iqtisodiy taraqqiyotga qaratsak qaysidir yaxshiroq 

bo‘lardi. Shu jihatdan yaxshi xulosalar yoki g‘oyalar shundaki ko’p masalalarda odamlarga subsidiya 

evaziga emas naqd pul orqali yordam ko’rsatishimiz kerak. Pulga muhtoj oilalar o‘zining birlamchi 

ehtiyojni bilgan holda bu mablag’lardan ancha samarali foydalanishadi. Eng muhimi shundandaki 

imtiyoz bormi uning albatda xarajati ham bor, kimdirdan nimanidir olish evaziga kelyabdi deb 

tushinishimiz kerak. Har bitta imtiyozni manfadorlari bo‘lganidek undan zarar ko’radiganlar ham bor. 

Biz foyda oladigalarni ko’proq o’ylaganimiz tufayli zarar ko’radiganlarni esdan chiqarib qo’yamiz. 

